
 
 

ᑐᓴᕋᑦᓭᑦ 
 

ᒪᑭᕝᕕᑯᑦ ᑐᓴᕐᑎᓯᓂᖓᓄᑦ ᐊᕐᕌᒍᑕᒫᕐᓯᐅᑎᒥᒃ ᐃᕙᒃᑲᓗᑎᒃ ᓱᑲᓕᐅᑎᓛᓕᕐᒥᒋᐊᖏᓐᓄᑦ 2019-ᒥ 
 
ᑎᓯᒻᐱᕆ 18, 2018 - ᑖᒃᑯᐊ ᐃᕙᒃᑲᓂᕐᒥᒃ 2019-ᒥ ᐸᕐᓀᕆᔩᑦ ᑲᑎᒪᔨᐊᐱᐅᑦᓱᑎᒃ ᐊᓕᐊᒋᔭᖃᓕᕐᒥᒪᑕ 
ᑐᓴᕐᑎᓯᓯᒋᐊᒥᒃ ᑕᒪᓐᓇ ᐊᕐᕌᒍᑕᒫᑦ ᕿᒧᑦᓯᑯᑦ ᓱᑲᓕᐅᑎᓂᐅᕙᑦᑐᖅ ᐅᑎᓚᖓᓕᕐᒥᒪᑦ ᓄᓇᕕᐅᑉ 
ᐊᕐᖁᓯᓂᖏᓐᓄᑦ ᐊᓪᓕᕇᕐᑐᒥ, ᕕᕗᐊᕆ 25, 2019-ᒥ.  ᑕᒪᓐᓇ ᓱᑲᓕᐅᑎᓂᐅᓂᐊᕐᑐᖅ 
ᐱᒋᐊᕐᕕᖃᕐᓂᐊᓕᕐᒥᔪᑦ ᓯᓵᓯᐱᐅᑉ ᓄᓇᓕᖓᓂ ᑐᕌᓯᓗᑎᒃ ᑕᕐᕋᒧᑦ ᓯᑦᔭᑎᒍᕐᓗᑎᒃ ᐱᔭᕇᓛᕐᑎᓗᒋᑦ 
ᐃᓄᒃᔪᐊᒥ.  ᑕᒪᓐᓇ ᓱᑲᓕᐅᑎᓂᑦᓴᖅ ᓯᓵᓯᐱᓕᐊᕐᕕᐅᒋᐊᖕᖓᓚᖓᓕᕐᒥᓱᓂ.  ᑕᒪᒃᑯᐊ ᓇᓗᓀᕐᓯᒍᑏᑦ 
ᐊᓪᓚᖁᑎᖏᑦ ᐊᑐᐃᓐᓇᐅᑎᑕᐅᓕᕐᑐᐃᑦ ᑕᒪᒃᑯᓄᖓ ᓱᑲᓕᐅᑎᖃᑕᐅᑐᐃᓐᓇᕆᐊᖃᓚᖓᔪᓄᑦ ᐃᓚᒋᓂᐊᕐᑕᖏᓐᓄᓗ 
ᑕᑕᕐᓴᑕᐅᒋᐊᓕᓐᓂᒃ ᑕᒪᑦᓱᒧᖓ 18-ᒋᔭᐅᓕᕐᑐᒧᑦ ᐃᕙᒃᑲᒃ ᓱᑲᓕᐅᑎᑎᑦᓯᓂᕐᒧᑦ.  ᑖᒃᑯᐊ ᕿᒻᒥᖃᕈᓐᓇᓚᖓᔪᑦ 
10-ᒥᑦ 12-ᓄᑦ ᑎᑭᐅᑎᔪᓂᒃ ᐊᑐᓂᑦ ᕿᒧᑦᓰᑦ. 
 
ᑌᒪᑦᓭᓇᖅ ᓯᕗᓂᐊᒎᓯᒪᔪᑎᑐᑦ, ᑕᒪᒃᑯᐊ ᕿᒧᑦᓰᑦ ᒪᓕᑦᑕᐅᖃᑦᑕᓚᖓᖏᓐᓇᑐᑦ ᓴᐳᒻᒥᔨᒥᓄᑦ 
ᐃᓚᐅᔪᖃᕐᓂᐊᓱᓂᓗ ᐆᒪᔪᐃᑦ ᐋᓐᓂᐊᓯᐅᕐᑎᖓᓂᒃ.  ᑕᒪᒃᑯᐊ ᑕᒪᑦᓱᒧᖓ ᐃᓚᐅᖃᑕᐅᓚᖓᔪᓕᒫᑦ 
ᐊᓐᓂᑌᓕᒪᒋᐊᖃᓚᓂᖏᓪᓗ ᖃᓄᐃᖏᓯᐊᕆᐊᖃᓚᖓᓂᖏᓪᓗ ᐱᒻᒪᕆᐅᑎᑕᐅᒻᒪᕆᓚᖓᔪᑦ ᒪᑭᕝᕕᒧᑦ ᐊᒻᒪᓗ 
ᑖᒃᑯᓄᖓ ᐃᕙᒃᑲᒃ ᓱᑲᓕᐅᑎᑎᑦᓯᓂᕐᒥᒃ ᐸᕐᓀᑎᖏᑦᑕ ᑲᑎᒪᔨᐊᐱᖏᓐᓄᑦ. 
 
ᑕᒪᑦᓱᒧᖓ 18-ᒋᔭᐅᓕᕐᑐᒧᑦ ᐃᕙᒃᑲᓂᐅᖑᓱᑦᑐᒧᑦ, ᒪᑯᐊ ᕿᒧᑦᓯᑎᖏᑦ ᐊᕐᖁᓵᕐᕕᖃᕐᓂᐊᑐᑦ ᑰᔾᔪᐊᕌᐱᐅᓪᓗ 
ᐅᒥᐅᔭᐅᓪᓗ ᓄᓇᓕᖏᓐᓂᒃ, ᐱᔭᕇᓛᕐᑎᓗᒋᑦ ᐃᓄᒃᔪᐊᒥ.  ᑕᒪᓐᓇ ᓱᑲᓕᐅᑎᓂᐅᖑᓱᑦᑐᖅ 10-ᓂᒃ 
ᐅᓪᓗᑐᕐᓂᐊᖒᕆᔭᐅᑦᓱᓂ ᓯᓚᖓ ᒪᓕᓪᓗᒍ. 
 
ᑐᑭᓯᒋᐊᑦᓯᐊᕈᒪᔪᖃᕐᐸᑦ, ᖃᕆᑕᐅᔭᒃᑯᑦ ᑕᑯᒋᐊᕈᓐᓇᑐᑦ ᐅᕙᓂ: 
 
http://www.ivakkak.com 
http://www.facebook.com/ivakkak 
 
ᑐᑭᓯᒋᐊᑦᓯᐊᑐᖃᕈᒪᑉᐸᑦ ᖃᓄᐃᓕᕕᖃᕈᓐᓇᐳᑎᑦ ᐆᒥᖓ: 
 
ᐊᑭᓂᓯ ᓯᕗᐊᕌᐱᒃ 
ᒪᑭᑕᒐᓱᐊᕐᓂᒥᒃ ᐱᕙᓪᓕᐊᑎᑦᓯᒐᓱᐊᕐᑎᐅᓂᕐᒥᒃ ᑲᒪᔨᖓᑦ 
ᐃᕙᒃᑲᓂᕐᒥᒃ ᑐᑭᒧᐊᑦᑎᓯᔨᖓᑦ 
asivuarapik@makivik.org 
 


